
               VIZAT E SHUMËLLOJSHMËRISË – (LOTARIA AMERIKANE) 
                 Dokumentacioni i Kërkuar për Aplikantët e Vizёs sё Shumёllojshmёrisё 
 
Pasi ju tё jeni kontaktuar nga Qendra Konsullore Kentucky (kёtu e tutje KCC) me datёn e takimit 
pёr intervistё, ju duhet tё pёrgatisni dokumentet e mёposhtme, tё cilat do t’i dёrgoni me anё tё 
shёrbimit postar DHL (pasi ju tё jeni regjistruar pёr DHL) nё Seksionin Konsullor tё Ambasadёs 
Amerikane në Tiranë.  

Ju duhet tё bёni çdo pёrpjekje qё t'i dёrgoni dokumentet nё Seksionin Konsullor dy javё pёrpara 
datёs suaj tё takimit. Nёse ju nuk e keni marrё akoma Garancinё Financiare dhe taksat nga 
sponsori nё SHBA, ju mund t'i sillni ato sё bashku me vizitёn mjekёsore nё ditёn e intervistёs. 
Dështimi për të siguruar qoftё edhe një nga dokumentet e kërkuara do të rezultojë në vonesa të 
gjata në përpunimin e vizës suaj. 

Rreth Datёs sё Takimit pёr tё Pёrzgjedhurit e Programit tё Lotarisё dhe Aktivizimit 
tё Rastit 

Tё Pёrzgjedhurit e Programit tё Vizёs tё Shumёllojshmёrisё do tё informohen pёr datёn e tyre tё intervistёs 
pёr vizё VETËM duke vendosur Numrin e tyre tё Konfirmimit, Mbiemrin, dhe Vitin e Lindjes nё Kontrollin e 
Statusit tё tё Pёrzgjedhurit (Entrant Status Check) e cila gjendet në faqen e Internetit të Departamentit 
Amerikan të Shtetit Byrosë së Çështjeve Konsullore (nё Anglisht) “Aplikimi Elektronik për Vizat e 
Shumëllojshmërisë”. Jeni tё kёshilluar tё kontrolloni shpesh Kontrollin e Statusit tё tё Pёrzgjedhurit pёr tё 
mёsuar rreth caktimit tё datёs suaj tё intervistёs pёr vizё.  Kjo ёshtё e vetmja mёnyrё pёr ju qё tё njoftoheni 
pёr datёn tuaj tё takimit pёr vizё.  Ju NUK do tё merrni njoftim me postё pёr datёn e intervistёs, dhe as 
nёpёrmjet e-mailit, ndaj kontrolloni shpesh pёr pёrditёsime nё Kontrollin e Statusit tё tё Pёrzgjedhurit. 
 

Barra e pёrgjegjёsisё bie mbi aplikantin pёr tё kontrolluar datёn e intervistёs dhe tё paraqiten nё Seksionin 
Konsullor nё ditёn e caktuar tё takimit.  Asnjё garanci nuk mund t’ju jepet nga Seksioni Konsullor qё juve do 
t’ju caktohet njё datё tjetёr takimi pёr vizё bazuar nё kёrkesёn tuaj. 

Dokumentacioni i Kёrkuar nga secili Aplikant i Vizёs sё Shumёllojshmёrisё 

1. DËFTESA E PJEKURISË e Shkollës së Mesme dhe njё fotokopje tё saj, vetёm pёr aplikantin kryesor; dhe 
nëse aplikohet, Diploma e Shkollës së Lartë dhe njё fotokopje. Dёftesa e Pjekurisё (ose Vёrtetimi) pёr 
aplikanёt qё e kanё kryer shkollёn e mesme nё Shqipёri duhet tё jetё e legalizuar nga Ministria e Arsimit dhe 
Shkencёs dhe nga Ministria e Punёve tё Jashtme e Shqipёrisё. Aplikantёt qё e kanё kryer shkollёn jashtё 
Shqipёrisё duhet ta legalizojnё dёftesёn e pjekurisё nё shtetin pёrkatёs. 

Pёr informacion se cili nivel arsimimi kualifikohet pёr Programin e Vizёs sё Shumёllojshmёrisё, lutemi tё 
lexoni “Informacion Pёr Publikun” dhe “Pyetje tё Shtruara Shpesh” nёn “Mё shumё Informacion” nё faqen 
tonë të Internetit “Lotaria Amerikane”.  

2. CERTIFIKATA E LINDJES: 1 (një) certifikatë lindjeje për secilin aplikant. Certifikata duhet tё lexojё 
Certifikatё Lindjeje, jo certifikatё personale (p.sh.: certifikata me 6 gjuhё lexon Certifikatё Lindjeje). 
Certifikata e lindjes duhet tё jetё lёshuar nga shteti ku ka lindur aplikanti. Nuk do tё pranohet certifikata 
shqiptare e lindjes pёr aplikantёt qё nuk kanё lindur nё Shqipёri. Certifikata duhet tё pёrmbajё tё gjithё 
emrat/mbiemrat e pёrdorur. 

3. CERTIFIKATA E MARTESËS: 1 (një) certifikatë martese për secilin aplikant (nёse jeni tё martuar). 

4. VENDIM I GJYKATËS PËR DIVORCIN APO ÇERTIFIKATË VDEKJEJE: Nëse keni qenё tё martuar mё parё, 
përfshini prova të përfundimit të të gjitha martesave të mëparshme, qoftё pёr shkak tё vdekjes apo tё 
divorcit (si p.sh. certifikatë vdekje të bashkëshortit/es, vendimi përfundimtar i divorcit i pёrkthyer, etj). 

5. VËRTETIM I GJENDJES GJYQËSORE NGA MINISTRIA E DREJTËSISË: 1 (një) vërtetim nga Ministria e 
Drejtësisë (dëshmi penaliteti) për të gjithë aplikantët mbi moshën 16 vjeç. Në rastet kur keni përdorur me 
shumë se një emër apo mbiemër, vërtetimi duhet t'i përfshijë të gjithë emrat dhe/apo mbiemrat e përdorur, 
pёrfshirё mbiemrin e vajzёrisё. Pёr tё dёshmuar qё ju keni aplikuar pёr dёshminё e penalitetit, duhet tё 
dёrgoni njё kopje tё mandatit tё arkёtimit nga Posta Shqiptare (origjinalin mbajeni pёr rastet e rralla kur 
Zyra e Gjendjes Gjyqёsore gabimisht jua ka kthyer vёrtetimin pranё zyrёs postare ku ju aplikuat). Kujdes: 
Shpesh aplikantёt refuzohen 221(g) vetёm se ata nuk kanё pёrfshirё tё gjithё emrat/mbiemrat e pёrdorur 
nё vёrtetim. 

E rёndёsishme: Aplikantёt duhet tё shёnojnё "Ambasada Amerikane" si pёrgjigje e pikёs "Institucioni pёr tё 
cilin kёrkohet certifikata" tё formularit tё aplikimit pёr vёrtetimin e gjendjes gjyqёsore. Ky formular gjendet 
pranё zyrёs postare. Vёrtetimet e gjendjes gjyqёsore tё aplikantёve pёr Vizё Amerikane do tё dёrgohen 
direkt nё Zyrёn Konsullore tё Ambasadёs Amerikane. Vetёm vёrtetimet e marra direkt nga Zyra e Gjendjes 
Gjyqёsore do tё pranohen; aplikanti nuk mund tё paraqesё vetё vёrtetimin e gjendjes gjyqёsore.  

SHËNIM: Personat qё janё dёnuar pёr njё vepёr penale duhet tё paraqesin vendimin e gjykatёs tё pёrkthyer 
e noterizuar, ku tё tregohet dёnimi, pavarёsisht faktit nёse personi ёshtё falur, ka fituar amnistinё, apo 
ёshtё rehabilituar. 

6. VËRTETIM NGA POLICIA E NJË VENDI TË HUAJ: 1 (një) vërtetim nga Policia e një vendi të huaj për 
personat mbi moshën 16 vjeç, të përkthyer dhe noterizuar në Anglisht, në rastet kur jetoni aktualisht dhe 
keni më shumë se 6 muaj në atë vend, ose në rastet kur keni jetuar më parë më shumë se një vit.  Në rastet 
kur keni përdorur mё shumë se një emër apo mbiemër vërtetimi duhet t'i pёrfshijë të gjithë emrat dhe/apo 
mbiemrat e përdorur, pёrfshirё mbiemrin e vajzёrisё. Për më tepër informacion, vizitoni faqen e Internetit 
(në Anglisht) të Departamentit Amerikan të Shtetit Byrosë së Çështjeve Konsullore “Dokumentacioni që 
Aplikanti Duhet të Dërgojë në NVC”.  

Personat qё kanё jetuar nё Greqi duhet tё aplikojnё pranё Ambasadёs Greke nё Tiranё pёr vёrtetimin e 
policisё greke. Ambasada Greke do ta dёrgojё vёrtetimin direkt nё Seksionin Konsullor tё Ambasadёs 
Amerikane nё Tiranё. Vёrtetimet e sjella nga vetё aplikantёt nuk pranohen. Ky dokument nuk ka nevojë të 
përkthehet. 

Dokumentet e lëshuara nga autoritetet greke (si p.sh.: dokumente shkollore, vendime gjyqësore, certifikatё 
lindje, etj.) duhet të kenë vulën apostille dhe të jenë të përkthyera nё Anglisht nga Zyra e Përkthimeve e 
Ministrisë së Punëve të Jashtme të Greqisë. Për më shumë informacion dhe numër kontakti, vizitoni faqen e 
internetit tё Ministrisë së Punëve të Jashtme të Greqisë (nё Anglisht).  

Kujdes: Shpesh aplikantёt refuzohen 221(g) vetёm se ata nuk kanё pёrfshirё tё gjithё emrat/mbiemrat e 
pёrdorur nё vёrtetim. 

7. VËRTETIM USHTARAK: 1 (një) vërtetim nga Zyra e Rekrutim-Mobilizimit të Ushtrisë për të gjithë 
aplikantët meshkuj 18 vjeç e lart, pavarёsisht nёse e keni kryer apo jo shёrbimin ushtarak; si dhe pёr 
aplikantet femra qё kanё kryer shёrbim tё mёparshёm ushtarak. 

8. DOKUMENTE TË TJERA CIVILE: Vendime tё lёshuara nga autoriteti shtetёror pёrgjegjёs nё lidhje me 
ndryshimin e emrit/mbiemrit, moshёs, birёsimit, apo rasteve tё ngjashme, duhen dorёzuar ditёn e 
intervistёs.  

9. PËRKTHIMI: Nuk ka nevojë për përkthim e noterizim të dokumenteve në gjuhën shqipe të lëshuara nga 
autoritetet shqiptare. Vetëm dokumentet që nuk janë në gjuhën Shqipe ose Angleze duhet të përkthehen në 
Anglisht dhe të noterizohen. Pёrjashtim bёjnё vendimet gjyqёsore (si p.sh. tё divorcit apo ato qё tregojnё 
njё dёnim), tё cilat duhen pёrkthyer. Të gjitha dokumentet duhet të jenë marrë nga zyrat përkatëse jo më 
parë se një vit nga data e intervistës.  

10. FOTOGRAFIA: Pavarёsisht nga mosha, tё gjithё aplikantёt e vizave emigruese pёr nё SHBA, duhet tё 
paraqesin dy fotografi me ngjyra, tё papёrpunuara me programe kompjuterike, me pёrmasa 5 cm x 5 cm, 
me sfond tё bardhё. Fotografia duhet tё ketё njё pamje frontale, me kokёn nё qendёr tё fotografisё. Për më 

shumë detaje, vizitoni faqen e Internetit (në Anglisht) të Departamentit Amerikan të Shtetit Byrosë së 
Çështjeve Konsullore “Kërkesat e Fotografisë”. Në qoftë se kërkesat nuk plotësohen, fotografia nuk do të 
pranohet. Fotografia duhet tё jetё bёrё gjatё gjashtё muajve tё fundit. 

11. SKADIMI I DOKUMENTEVE: Të gjitha dokumentet duhet të jenë marrë nga zyrat përkatëse jo më parë 
se një vit nga data e intervistës.  Pёrndryshe, rasti juaj do tё refuzohet derisa ju tё sillni dokumentet e 
pёrditёsuara. 

12. FLETA E KONFIRMIMIT TЁ REGJISTRIMIT NЁ SHЁRBIMIN POSTAR DHL: Shikoni mё poshtё pёr 
informacion tё detajuar. 

13. FOTOKOPJA E PASAPORTËS: Njё fotokopje e faqes me tё dhёnat biometrike, pavarёsisht moshёs. 
Pasaporta e aplikantit duhet tё jetё e vlefshme pёr udhёtim dhe duhet tё ketё tё paktёn njё vit vlefshmёri 
pёrtej datёs sё lёshimit tё vizёs. Ju duhet tё paraqisni pasaportёn tuaj nё datёn e intervistёs. Pasaporta 
duhet tё pёrmbajё emrin e mbiemrin tuaj tё pёrditёsuar (p.sh.: pёr rastet e personave tё sapomartuar). 

14. PROVA TË MBËSHTETJES FINANCIARE NGA SPONSORI:  
a) Formulari I-134 (Affidavit of Support) - Një garanci financiare origjinale (jo fotokopje as me e-mail) nga 
qytetari amerikan apo me green card. Ky dokument nuk duhet tё jetё mё i vjetёr se 12 muaj kur tё 
paraqitet nё ditёn e intervistёs, 
b) Fotokopje të pasaportës amerikane të sponsorit, tё certifikatёs sё natyralizimit, ose fotokopje të 
kartës së rezidentit të përhershëm të ligjshëm,  
c) Vërtetim punësimi të lëshuar kohët e fundit, i cili tё pёrmbajё informacion se pёr sa kohё keni qenё tё 
punёsuar dhe rrogёn tuaj, 
d) Taksat e vitit  të fundit (Formulari 1040), ose një transkript apo kopje të taksave të marrë direkt nga 
Shërbimi i Brendshëm i të Ardhurave. 
e) Formularët W-2 të vitit të fundit për të gjitha punët,  
g) Nёse sponsori ёshtё i martuar, edhe bashkёshortja e tij duhet tё dorёzojё Formularin I-134 tё 
firmosur (origjinal, jo fotokopje, as me email) shoqëruar me fotokopje të pasaportës amerikane të 
sponsorit, tё certifikatёs sё natyralizimit, ose fotokopje të kartës së rezidentit të përhershëm të ligjshëm. 
Për më shumë informacion vizitoni faqen e Internetit (në Anglisht) të Departamentit Amerikan të Shtetit 
Byrosë së Çështjeve Konsullore “Udhëzimet e Dëshmisë së Mbështetjes”. 

Procesimi i Vizave të Shumëllojshmërisë 
Data juaj e takimit caktohet nga Qendra Kombёtare nё Kentucky (KCC), SHBA. Ju do tё njoftoheni pёr datёn 
tuaj tё intervistёs duke vendosur numrin tuaj tё konfirmimit nё Kontrollin e Statusit tё Regjistrimit nё 
www.dvlottery.state.gov. Vetëm pasi ju të jeni përzgjedhur, pasi t’u jeni përgjigjur udhëzimeve të njoftimit 
të mundësuar për ju nëpërmjet Kontrollit të Statusit të Aplikimit, si dhe pasi të ketë filluar procesimi i rastit 
tuaj, vetëm atëherë ju mund të merrni në vazhdim e-maile komunikimi nga KCC-ja që ju njofton juve të 
vizitoni Kontrollin e Statusit të Aplikimit për informacione të reja rreth aplikimit tuaj, si dhe pёr datёn tuaj tё 
intervistёs. Bёni kujdes tё mos bini pre e mesazheve mashtruese qё mund t’ju kёrkojnё para. KCC-ja nuk do 
të kërkojë nga ju t’u dërgoni para (tё holla) atyre, kësaj Ambasade, apo ndonjë Ambasade tjetër të SH.B.A.-
së me postë, apo shërbime të tilla si Western Union. Pagesa e vetme bёhet nё Seksionin Konsullor, nё ditёn 
e intervistёs. Pёr mё tepёr informacion, lutemi tё vizitoni faqen tonё tё internetit “Kujdes nga Mashtrimi”. 
 

Informacion tё detajuar nё Anglisht rreth Udhёzimeve pёr tё Pёrzgjedhurit pёr Programin e Vizave tё 
Shumёllojshmёrisё, ju mund ta gjeni në faqen e Internetit (në Anglisht) të Departamentit Amerikan të 
Shtetit Byrosë së Çështjeve Konsullore “Udhëzimet për të Përzgjedhurit”. 

Para Intervistës 

1. APLIKANTI PËR VIZË DUHET TË LEXOJË INFORMACIONIN pёr tё Drejtat Ligjore në dispozicion tё 
Imigrantёve Viktima tё Dhunёs Familjare (PDF 137.20 KB) nё Shtetet e Bashkuara dhe Fakte rreth Imigrimit 
bazuar nё Vizёn e Martesёs.  

2. REGJISTROHUNI PËR SHËRBIMIN POSTAR DHL: Secili aplikant i vizёs, pavarёsisht moshёs duhet tё krijojё 
njё llogari nё http://albania.usvisa-info.com, dhe tё ndjekё udhёzimet nё atё faqe interneti pёr t'u 
regjistruar pёr shёrbimin postar DHL nёn vizat emigruese. Gjithashtu, ju mund tё kontaktoni Qendrёn e 
Telefonatave nё numrat pa pagesё (+355) (0) 445-000-37 (nga Shqipёria), (703) 439-2349 (nga Sh.B.A.), ose 
USVisaAlbania (nё Skype) pёr tё folur me njё operator qё t'ju ndihmojё.  Lutemi tё ruani detajet e llogarisё 
suaj pasi juve mund t'ju duhet tё hyni pёrsёri nё kёtё faqe interneti qё tё mёsoni rreth statusit tё dorёzimit 
tё pasaportёs suaj dhe/ose pёr tё dёrguar dokumente shtesё, nёse kёrkohet nga Zyrtari Konsullor gjatё 
intervistёs. Shёrbimi postar falas i DHS-sё ёshtё i vlefshёm vetёm brenda Shqipёrisё. 

 Printoni fletёn e konfirmimit tё regjistrimit nё shёrbimin DHL dhe silleni ditёn e intervistёs. Nёse ne 
nuk e marrim kёtё informacion nga ju, do tё krijohet vonesё nё rastin tuaj të vizës emigruese. Viza 
juaj nuk do tё lёshohet pa bёrё regjistrimin pёr DHL-nё pёr secilin aplikant. 

3. SIGURIA: Pajisjet elektronike tё çfarëdo lloji nuk lejohen brenda Ambasadës Amerikane, duke përfshirë 
telefonat celularë, kamera, pajisje regjistrimi, elektronike, kompjuter, çanta të mëdha apo bagazh. 
Aplikantët nuk mund të sjellin armë, lëngje apo objekte nën presion (të tilla si Hairspray ose deodorant). 

Nuk ka parkim publik pranë Ambasadës, ndaj kёshillohet tё pёrdorni transportin publik.  

4. VIZITA MJEKËSORE: Pёrpara intervistёs pёr vizё, tё gjithё aplikantёt duhet t’i nёnshtrohen vizitёs 
mjekёsore, e cila kryhet vetёm nga doktorёt e autorizuar nga Seksioni Konsullor i Ambasadёs Amerikane, nё 
Tiranё. Aplikanti duhet tё paraqitet pёr vizitёn mjekёsore fiks tre javё pёrpara datёs sё intervistёs. 

Ju duhet tё shkarkoni e tё lexoni me kujdes listёn e Udhёzimeve Mjekёsore, ta plotёsoni atё dhe t'ia 
paraqisni doktorit tё autorizuar. Aplikanti ёshtё gjithashtu pёrgjegjёs pёr pagesёn e tarifёs sё ekzaminimit 
nga mjekёt. Njё ekzaminim mjekёsor kёrkohet edhe pёr çdo fёmijё shoqёrues. Ju duhet tё keni me vete 
fletёn e datёs sё takimit nё ditёn e vizitёs mjekёsore. 

Mos e dёrgoni ekzaminimin mjekёsor nё Seksionin Konsullor pёrpara intervistёs, pёrveç rasteve kur ju ёshtё 
komunikuar ndryshe. Ju duhet ta sillni zarfin e pahapur tё ekzaminimit mjekёsor nё Seksionin Konsullor 
ditёn e intervistёs. Mos e sillni grafinё ose CD-nё e Rrezeve X nё Seksionin Konsullor. Lexoni mё poshtё nёn 
Paragrafin " Pasi të Keni Marrë Pasaportën dhe Paketën e Vizës" tё kёtij udhёzimi nё lidhje me CD-nё e 
rrezeve X. 

Formularin e Vizitёs Mjekёsore mund ta gjeni në faqen e Internetit (në Anglisht) të Departamentit Amerikan 
të Shtetit Byrosë së Çështjeve Konsullore “Përgatitja për Intervistë – Vizita Mjekësore”. Kёrkoni pёr TIA –
Tirana dhe ju do tё shkarkoni formularin e vizitёs mjekёsore. 

Intervista 

TARIFA E APLIKIMIT:  Ju do tё kryeni pagesёn nё ditёn e intervistёs tek arkёtari i Seksionit Konsullor. Pagesa 
kryhet vetёm me para nё dorё tek arkёtari i Konsullatёs nё Dollarё Amerikanё ose Lekё dhe është e 
pakthyeshme. 

Duke filluar nga data 13 Prill 2012, ju duhet tё paguani 330 Dollarё ose ekuivalentin nё Lekё pёr çdo person, 
pavarёsisht nga mosha. Kjo pagesё kryhet vetёm tek arkёtari i Seksionit Konsullor tё Ambasadёs Amerikane 
nё Tiranё.  Vini re qё kёto tarifa janё subjekt i njё ndryshimi tё mundshёm nё kohё, ndaj informacioni mё i 
pёrditёsuar pёr pagesёn ndodhet në faqen e Internetit (në Anglisht) të Departamentit Amerikan të Shtetit 
Byrosë së Çështjeve Konsullore “Tarifat për Shërbimet e Vizave”. 

Ju mund të shikoni statusin e rastit të vizës tuaj (nё Anglisht) në: https://ceac.state.gov/CEAC/. Çfarё ju 
duhet juve është numri i rastit tuaj dhe vendi ku është kryer intervista (p.sh. Tiranё), për të monitoruar 
progresin e rastit tuaj. 

Pas Intervistës 
Pas intervistёs suaj me Oficerin Konsullor, nёse dosja juaj ёshtё e plotё dhe ju tё gjendeni tё kualifikuar, viza 
juaj do tё lёshohet dhe do t’ju dёrgohet sё bashku me paketёn e vizёs me anё tё shёrbimit postar DHL nё 
zyrёn qё ju keni zgjedhur kur u regjistruat pёr kёtё shёrbim. Ju do tё njoftoheni nga DHL-ja me anё tё emailit 

pёr tё tёrhequr pasaportёn dhe paketёn e vizёs suaj tё emigrimit. E rёndёsishme: Ju lutemi mos e hapni 
zarfin e vulosur nga Ambasada qё ka paketёn e vizёs sё emigrimit, pёrndryshe ai zarf bёhet i pavlefshёm. 

Disa raste tё aplikimeve pёr vizё mund tё kёrkojnё: a) dokumente shtesё, ose b) proces tё mёtejshёm 
administrativ. 

a) Kur ju kёrkohen dokumente shtesё, Oficeri Konsullor do ju japё njё fletё refuzimi ku shpjegohen 
dokumentet e kёrkuara. Pikat e shёnuara me kryq aplikohen pёr rastin tuaj. Vini re qё nё atё letёr 
Oficeri Konsullor, pёrveç gjuhёs shqipe ku renditen dokumentet e kёrkuara nga ju, mund tё pёrdorё 
edhe gjuhёn angleze pёr tё shpjeguar dokumentet e kёrkuara nga peticioneri apo sponsori nga 
SHBA. Ndaj, ju duhet t'ia dёrgoni njё kopje tё letrёs sё refuzimit me faks apo email peticionerit nё 
SHBA. Kёshillohet qё t'i dёrgoni tё gjitha dokumentet e kёrkuara njёherazi, pasi dёrgimi i 
dokumenteve jo tё plota do tё vonojё rastin tuaj. 

b) Procesi i mёtejshёm administrativ kёrkon kohё shtesё pas intervistimit sё aplikantit nga Oficeri 
Konsullor. Aplikantёve iu bёhet me dije kjo kёrkesё ditёn kur ata aplikojnё. Shumica e proceseve 
administrative zgjidhet brenda 60 ditёve nga dita e intervistёs. Pёrpara se tё kontaktojnё Zyrёn 
Konsullore rreth statusit tё procesit administrativ, aplikantёt apo pёrfaqёsuesit e tyre do tё duhet tё 
presin tё paktёn 60 ditё nga data e intervistёs, apo nga data e dorёzimit tё dokumenteve shtesё, nё 
varёsi se cila datё ёshtё mё vonё. Nёse njё proces administrativ ёshtё i nevojshёm, kohёzgjatja 
mund tё ndryshojё sipas rrethanave individuale tё çdo rasti.  

Pasi të Keni Marrë Pasaportën dhe Paketën e Vizës 
Mos e hapni zarfin e vulosur nga Ambasada qё mban paketёn tuaj tё emigrimit. Ajo nuk duhet të ndryshohet 
dhe duhet t’i paraqitet oficerit të emigracionit në pikën e hyrjes në SHBA e mbyllur, së bashku me 
pasaportën me vizë dhe grafinë e rrezeve – X. Këto dokumente duhet të mbahen në një bagazh dore. Karta e 
Banorit tё Pёrhershёm (Permanent Resident Card - Formulari I-551, ose i njohur ndryshe Karta Jeshile) do të 
postohet më vonë tek adresa në SHBA që ju keni paraqitur në dokumente gjatë intervistës. Ky është një 
dokument shumë i rëndësishëm, që do të shërbejë për të vërtetuar që ju keni leje për banim të përhershëm 
dhe ju jep mundësinë të qëndroni dhe hyni në SHBA pa vizë. Lexoni mё poshtё paragrafin "Mirёsevini nё 
Amerikё" pёr mё shumё informacion. 

Viza në pasaportë është zakonisht e vlefshme për 6 Muaj (shpeshherё më pak sesa 6 muaj, ndaj kontrolloni 
datën e skadimit). Kontrolloni të dhënat tuaja në vizë për ndonjë pasaktësi të mundshme. Nëse vёreni 
ndonjë gabim në vizë, duhet të kontaktoni Seksionin Konsullor me anё tё emailit nё 
TiranaUSConsulate@state.gov, ku tё shpjegoni gabimin nё vizё dhe ju do tё merrni udhёzime pёr tё kthyer 
në Ambasadën Amerikane me Zarfin e vulosur dhe Pasaportën, për të bërë ndryshimin e nevojshëm. Ju 
duhet të hyni në SHBA përpara datës së skadimit tё vizёs, pёrndryshe humbisni statusin. Mos u ktheni në 
Shqipëri pa marrë më parë Green Card, pasi ju mund tё humbisni statusin tuaj. Nëse jeni kualifikuar nga 
programi i Vizёs sё Shumёllojshmёrisё (Programi i Lotarisë) dhe familja juaj dëshiron të udhëtojë në kohë të 
ndryshme për në Shtetet e Bashkuara, duhet patjetër që pjestari i familjes i cili do të udhëtojë më përpara të 
jetë i shoqëruar nga fituesi kryesor i programit. Fëmijët që mbushin 21 vjeç pas datës së intervistës duhet të 
hyjnë në Shtetet e Bashkuara përpara se të mbushin moshën, në të kundërt humbasin statusin. 

Viza juaj nuk mund të shtyhet përtej datёs sё skadimit dhe tarifat e paguara për të janë të pakthyeshme. 
Nëse, për çfarëdo arsye, ju nuk mund ta përdorni vizën, ju lutemi kthejeni atë në konsullatë. Viza do t’ju 
jepet përsëri vetëm nëse ju do të vërtetoni se e keni patur të pamundur të udhëtonit për arsye që nuk 
vareshin nga ju dhe nёse kёrkesa bёhet pёrpara datёs 30 Shtator tё vitit fiskal.  
 

Në Rastet e Rralla kur ju nuk Keni Marrë dot Udhëzimet nga KCC-ja 

Dokumentacioni i kёrkuar, pёrveç dokumentacionit tё mёsipёrm, ёshtё: 

 Formulari DS-230, pёr secilin aplikant. 

 Formulari DSP-122, vetёm pёr aplikantin kryesor. 

Kёta formularё gjenden në faqen e Internetit (në Anglisht) të Departamentit Amerikan të Shtetit, Byrosë së 
Çështjeve Konsullore “Formularë të Aplikimit për Viza”. 

Shumë e Rëndësishme 
Asnjë lloj garancie nuk mund t’ju jepet paraprakisht lidhur me lëshimin e vizës. Vetëm oficeri konsullor 
mund të marrë një vendim pasi të ketë shqyrtuar të gjithë aplikimin tuaj zyrtar dhe t’ju ketë intervistuar 
personalisht. 

Ju këshillojmë që të mos bëni përgatitje përfundimtare udhëtimi për t'u larguar nga vendi, të mos shisni 
pasurinë, dhe të mos lini punën derisa viza t’ju jetë lëshuar. Viza emigruese është në përgjithësi e vlefshme 
deri në gjashtë muaj nga dita e lëshimit të saj. Ju duhet të udhëtoni dhe të aplikoni për të hyrë në Shtetet e 
Bashkuara pёrpara se tё skadojё viza. 

Kjo zyrë do të bëjë çdo përpjekje që të përshpejtojë procesin. Gjithsesi, nёse do tё jetё e nevojshme, 
aplikantёve mund t’u kёrkohet tё kthehen nё Seksionin Konsullor edhe njё herё, apo tё dёrgojnё 
informacion apo dokumentacion shtesё me postё. 

Për aplikantët e Lotarisë DV, afati i fundit i lёshimit tё vizёs është data 30 Shtator e vitit fiskal. Pёr shkak tё 
numrit tё kufizuar të vizave qё mund tё lёshohen nga ky program, mund tё ndodhё qё vizat tё mos jenё tё 
disponueshme edhe pёrpara kёsaj date. Kjo ёshtë veçanёrisht e vёrtetё pёr aplikimet që kryhen apo 
procesohen sa mё afёr datёs 30 Shtator. (Për shembull: Personat e zgjedhur për programin e lotarisë DV-
2014 kanë të drejtë të aplikojnë për lëshimin e vizave vetëm gjatë vitit fiskal 2014, nga 1 Tetori 2013 deri më 
30 Shtator 2014. Aplikantët duhet të pajisen me vizën e tyre ose të përshtasin statusin deri para fundit të 
vitit fiskal. Nuk përfitojnë asnjë shtyrje të lotarisë për vitin e ardhshëm personat që janë përzgjedhur, por që 
nuk janë pajisur me vizë deri më 30 Shtator 2014 [fundi i vitit fiskal]). 

Tarifa e Pagesёs sё Vizёs Emigruese pёr Shёrbimet e Shtetёsisё dhe Emigracionit tё Shteteve tё 
Bashkuara (USCIS) 
Duke filluar nga data 1 Shkurt 2013, secili individ, tё cilit i ёshtё lёshuar njё vizё emigruese pёr nё SH.B.A., do 

tё duhet tё paguajё tarifёn e Vizёs sё Emigrimit pёr Shёrbimet e Shtetёsisё dhe Emigracionit tё Shteteve tё 

Bashkuara (USCIS) prej 165 Dollarёsh Amerikanё pёrpara se tё udhёtojё pёr nё SH.B.A. Ju do tё merrni 

udhёzimet e duhura pas lёshimit tё vizёs se si tё kryeni pagesёn. Faqja e internetit tё USCIS (nё Anglisht) ka 

mё tepёr detaje pёr tarifёn e re, pёrfshirё edhe informacion kontakti pёr USCIS, nёse keni pyetje tё 

mёtejshme. 

PËR EMIGRANTËT E RINJ: MIRËSEVINI NË AMERIKË 
Lutemi të vizitoni guidёn në faqen e Internetit (në Anglisht) të Shërbimeve Amerikane të Qytetarisë dhe 
Emigracionit (USCIS) “Mirësevini në Shtetet e Bashkuara: Një Guidë për Emigrantët e Rinj” dhe në adresën 
Welcome To USA. 

Pasi t'ju jetё lёshuar Karta juaj e Rezidentit tё Pёrhershёm, nё pёrgjithёsi ju duhet të qëndroni jashtë SHBA-
sё më pak sesa një vit, përndryshe do të humbisni statusin e Rezidentit të Përhershëm Ligjor. Për më tepër 
informacion rreth të drejtave dhe pёrgjegjёsive të Rezidentëve të Përhershëm Ligjorë (ose me Green Card), 
lexoni udhёzuesin e USCIS, nё Anglisht: “Unë jam një Banor i Përhershëm. Si të Marr Vesh… Cilat Janë 
Përgjegjësitë e Mia?” (PDF 1.19 MB), and “Si të Marr një Leje Rihyrëse?” (PDF 1.18 MB). 

Nëse keni pyetje lidhur me kartën ose nuk e merrni atë brenda një periudhe të caktuar, ju lutemi të 
kontaktoni me zyrën e USCIS pranë shtetit ku banoni në SHBA. 

 

                   P A R A L A J M Ë R I M 

MASHTRIMI ME VIZAT ËSHTË NJË KRIM I RËNDË. PËRPJEKJET PËR TË 

KEQPREZANTUAR NJË FAKT MATERIAL, APO PËR TË MASHTRUAR OFICERIN 

KONSULLOR, MUND TË RREZIKOJNË APLIKIMIN AKTUAL APO TË ARDHSHËM PËR VIZË. 

